
Dyddiad cyhoeddi: 3 Gorffennaf 2025

Cais Rhyddid Gwybodaeth 178/25

Rydych chi wedi gofyn y canlynol i ni…

Rwy'n cyflwyno'r cais hwn o dan Ddeddf Rhyddid Gwybodaeth 2000 ynghylch mynediad at ddata tracio cerbydau mewn amser real gan Wasanaeth Data Bysiau Cymru (WBDS).

Yn benodol, hoffwn wneud cais am yr wybodaeth ganlynol:
A yw Trafnidiaeth Cymru yn gweithredu neu'n cynnal Rhyngwyneb Rhaglennu Cymwysiadau (API) ar gyfer tracio bysiau mewn amser real fel rhan o Wasanaeth Data Bysiau Cymru ar hyn o bryd?;

Os felly, a all defnyddwyr allanol (ee, datblygwyr, ymchwilwyr, neu raglenni trydydd parti) gael mynediad at yr API hwnnw?;

Y broses, y meini prawf, neu'r polisïau sy'n rheoli mynediad at yr API hwnnw, gan gynnwys gweithdrefnau unrhyw raglenni, telerau defnyddio, neu ddogfennau technegol;

Os na ellir caniatáu mynediad ar hyn o bryd, esboniad o'r rhesymau ac a oes bwriad i ganiatáu mynediad i’r cyhoedd yn y dyfodol;

Unrhyw ddogfennau, cynlluniau neu ohebiaeth fewnol sy'n amlinellu'r strategaeth neu'r amserlen ar gyfer caniatáu mynediad i'r cyhoedd neu i drydydd parti at API Gwasanaeth Data Bysiau Cymru.

YMATEB

Ar hyn o bryd nid oes gan system Gwasanaeth Data Bysiau Cymru API ar gyfer tracio cerbydau mewn Amser Real.

Mewn amgylchedd cyn masnachfreinio, casglu data ar leoliad cerbyd Gweithredwr fu’r ffocws yn bennaf, er mwyn cynhyrchu a darparu gwybodaeth amser real i gwsmeriaid mewn arddangosiadau ar ochr y ffordd.  Nid yw dull gweithredu a strategaeth data agored TrC wedi cael eu diffinio eto, ond bydd angen iddyn nhw ystyried ein mynediad at setiau data bysiau sy'n eiddo i TrC mewn amgylchedd ar ôl masnachfreinio. Os bydd y data'n dod yn agored, byddem yn disgwyl bod safonau'r diwydiant yn cael eu defnyddio (enghraifft Siri-VM, GTFS) i ddarparu'r data i ddefnyddwyr. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

